
MARGERITA, MARA HIENJA

Min minna ma jixtieqx ikun hieni? Jien l-ewwel wiehed li naghmel hilti biex nipprova nkun
kuntent. Il-bniedem ikun ghadu lanqas hareg minn hdan ommu li ma jibdiex ifittex kif jista’
jizgura ruhu li jkun kuntent. Hajjitna hija sforz kontinwu biex nippruvaw inkunu kemm jista’
jkun henjin.

Hena falz?

Imma huwa fatt 1i ta’ bnedmin li ahna spiss jigrilna li minghalina nkunu sibna I-hena,
imbaghad jirrizultalna 1li dak il-hena jkun buzzieqa tas-sapun li f’hakka t’ghajn tinfaqa’
f’idejna. Meta nara l-hena jghib dagshekk malajr, jigini li nistagsi jekk kienx jiswa li nkunu
hallasna dak il-prezz biex inkunu henjin! Nafu wkoll b’nies li 1-hena mhux wara 1-bieb tad-
dar taghhom u forsi ilhom im¢ahhdin minnu gimghat, xhur, jekk mhux ukoll snin. Dan jista’
jigri kemm ghaliex il-bniedem innifsu jkun gera wara r-rih u l-bahh, u kemm ghaliex jista’
jsib ruhu f’xi dizgrazzja. Imbaghad hemm kazi fejn haddiehor jisirgilna 1-paci, it-trankwillita
u l-ferh. Fid-Diskors tal-Muntanja, Gesu jiffoka fuq certi sitwazzjonijiet li ma tantx
jawguraw l-hena lill-bniedem — il-faqar, il-biki, 1-ingustizzji, il-persekuzzjoni, u 1-bgija. Din
hija d-drama umana. Ma ghandniex ghax narawha bi kbira li hafna drabi, f’qaghdiet bhal
dawn, il-bniedem ihossu ffrustrat u mdejjaq. Hawn min tant ikun imnikket, li jara I-lejl twil
gatigh u jkun fuq ix-xwiek jistenna t-tbexbix ta’ jum gdid biex forsi jara r-raggi tax-xemx
ike¢¢u d-dlam minn fuqu. Bir-ragun, xi whud ma ghadhomx jafu jitbissmu.

Gesu jaghtina I-hena veru

Quddiem din ix-xewqa universali ghall-hena, fid-Diskors tal-Muntanja, Gesu jaghmel
proposta lill-umanita: jixtegilna 1-hena! Inhoss li l-ewwel beatitudni li jsemmi Gesu hija 1-
muftieh biex ahna nifthu I-bieb tal-hena. Gesu jghid li huma henjin dawk li huma fogra fl-
ispirtu ghax taghhom hija s-Saltna tas-Smewwiet. Bl-ebda mod ma nistghu nghidu li
hawnhekk Gest gieghed japprova 1-faqar; Gest ged jghidilna li henjin ahna jekk nintebhu li
l-qalb taghna ma tistriehx jekk mhux f’Alla. Fil-fatt, Santu Wistin jitkellem dwar il-qalb li
ma tistax issib mistrieh ghax qed tfittex 1-hena — cor inquietum. Din hija 1-qalb ta’ kull
wiehed minna. Hija 1-qalb tal-familji taghna. Fuq kollox, hija 1-qalb tas-socjeta taghna li
minkejja li rnexxielha tkattar il-gid, ghad ma ghandhiex serhan. Dan is-serhan niksbuh biss
meta nindunaw li xejn ma jimla 1-qalb u xejn ma jaghtina I-hena jekk mhux Alla nnifsu. Dan
ifisser li ahna rridu nbattlu galbna minn hafna imbarazz li jingabar fiha u noholqu spazju ghal
Alla. Alla huwa mhabba u hija din l-imhabba li taghmilna henjin. “Inhobbu l-imhabba” u
din l-imhabba taghmilna henjin.

Alla jibki maghna

Gesl jizgura dan l-hena anki lil dawk li geghdin jibku ghax huma ghad ikunu mfarrga. Hawn
Gesu, aktar milli ged jirreferi ghal dawk li jgarrbu mumenti iebsin li jghaddu malajr, ged
jirreferi ghal dawk li jinsabu f’kundizzjoni tant tqila u prolungata li jahbtu jaqtghu n-nifs.
Mhix il-kundizzjoni mwieghra tal-hajja li taghmilna henjin, imma I-fatt li nafu li fl-abbiss tat-
tbatija ma ahniex wahidna, imma hemm jakkumpanjana Alla li jbati maghna. Meta ahna ged
nibku, hemm Alla jibki maghna.



Mara li kienet hienja

[llum geghdin naghmlu din I-Ewkaristija biex nirringrazzjaw lil Alla li permezz tal-Knisja
gharrafna li Madre Margerita tal-Qalb ta’ Gesu hija Venerabbli. Lil hinn minn hafna kliem
tekniku li nirriskjaw bil-kbir li ma nifhmuhx, dan ifisser li 1-Knisja qed tipproponilna mara li
kienet hienja. Is-sigriet tal-hena taghha kien wiehed: gharfet taghmel il-wisa’ f’qalbha ghal
Kristu. Fil-fatt hija ssejjah lil Gestu “I-gharus Kur¢ifiss” u tant kienet thobbu li kellha xewqa
tkun imsallba mieghu. Darba kitbet li “jekk thares lejn 1-Imhabba, kollox isir helu u facli”.
Madre Margerita ghaddiet minn mumenti twal ta’ biki; kellha sfidi tqal x’taffronta; messet
b’idejha 1-pjagi tas-socjeta ta’ Zzmienha. Fi kliem iehor, Madre Margerita kienet taf xi tfisser
l-esperjenza tal-bniedem iffrustrat ghax mhux hieni; imma ta’ mara mistika li kienet, qalbha
kienet tfawwar bl-imhabba divina. Mhux biss kienet hienja, imma 1-Qaddejja ta’ Alla
ghamlet hilitha biex tifrex dan il-hena madwarha. Fil-fatt, hija riedet li 1-Kongregazzjoni tas-
sorijiet li hi waqqfet flimkien ma’ Dun Guzepp Diacono jkollha ghal qalbha I-hidma
missjunarja. Kemm nixtieq li 1-Knisja lokali tibga’ tghozz u ma titlifx din id-dimensjoni
missjunarja! Margerita kellha passjoni ghall-bniedem f’artijiet imbieghda ghaliex qalbha
kienet imdakkra mill-passjoni li Alla ghandu ghall-bniedem. Hija riedet twassal din il-Bxara
t-tajba li tirrispondi ghal dik il-htiega taghna I-bnedmin li nixtiequ nkunu henjin.

Fil-persuna tal-Venerabbli Madre Margerita ghandna l-proposta tal-vera et perfecta letitice
Frangiskana li tinkarna l-ewwel Beatitudni: “Henjin il-fogra fl-ispirtu ghax taghhom hija s-
Saltna tas-Smewwiet”. Biex din il-grajja ma tkunx celebrazzjoni tal-mument, kif hemm ir-
riskju 1i jigri, inheggigkom biex tkunu kurjuzi u taqraw il-hajja tal-Venerabbli De Brincat li
ghandha proposta li taghmel hafna sens ghas-socjeta tal-lum, li, minkejja li hija fis-sakra bil-
hena tad-dinja, mhix hienja. Imma I-hajja ta’ Madre Margerita hija miktuba fil-pagna tal-
Vangelu fejn hemm id-Diskors tal-Muntanja. Fil-Beatitudnijiet hemm il-bijografija ta’ Gest
li fih twettqu b’mod shih dawn il-barkiet; imma nistghu nghidu li fil-Beatitudnijiet hemm
ukoll il-bijografija ta> Madre Margerita, imitatrici perfetta ta’ Gest u li llum ghandna
konferma li fiha twettqu l-weghdiet li ghamel Gestl.



